
Este documento foi promovido e financiado polos Grupos de Acción Local do Sector Pesqueiro 

de Fisterra-Ría de Muros-Noia, Ría de Arousa, Ría de Pontevedra e Golfo Ártabro Sur, no 

marco do proxecto  “Deseño dunha Rede de Mariñas Tradicionais e Navegación – Mar de 

Velas”. 

Foi acordado e elaborado por unha porcentaxe o máis representativa posible do sector das 

embarcacións tradicionais das mencionadas rías, en colaboración con outros territorios que xa 

contan con mariñas tradicionais ou modelos parecidos, e que son tidas en conta como 

exemplos de interese común. 

CULTURMAR, Federación Galega pola Cultura Marítima e Fluvial, participa de forma activa no 

proceso tanto facilitando os traballos de campo para a recollida de información, como nos 

traballos de gabinete e na análise dos datos e elaboración de conclusións. 

O Instituto para el Crecimiento Sostenible de la Empresa, ICSEM, desenvolve este proxecto, 

executando a metodoloxía de traballo deseñada e aprobada e elaborando como produto final 

desta fase de proxecto, o presente documento Modelo dunha Mariña Tradicional. 
 

 

Figura 1. Gamela de pedra do Porto de cabo de Cruz, Boiro. Outubro de 2018. Fonte propia. 

1. Introdución ao modelo de rede de mariñas 

As embarcacións tradicionais constitúen unha mostra viva do inmenso patrimonio cultural 

ligado ao mar que existe en Galicia, sendo todo un símbolo de identidade dos pobos mariñeiros. 

A gran diversidade de tipoloxías e o seu papel dentro da historia de Galicia dan lugar a un 

patrimonio material e inmaterial de incalculable valor que precisa ser protexido e conservado.  

Non obstante, a realidade é que a día de hoxe estas embarcacións enfróntanse a unha situación 

de precariedade, sobrevivindo grazas a labor altruísta de moitos colectivos que dende hai anos 

invisten o seu tempo, esforzo en diñeiro en salvagardar estas embarcacións e o patrimonio que 

as envolve. 

Co obxectivo de construír un escenario que dea cabida a este valioso elemento cultural, 

promóvese o proxecto interterritorial “Deseño dunha Rede de Mariñas Tradicionais e 

Navegación – Mar de Velas”, actuando como promotores do mesmo os Grupos de Acción Local 

Pesqueira (GALP) de Ría de Arousa, Ría de Pontevedra, Golfo Ártabro Sur e Costa Sostible, este 

último exercendo de coordinador do proxecto. Esta iniciativa atópase fortemente impulsada 

pola Federación Galega pola Cultura Marítima e Fluvial (CULTURMAR), quen dende fai 25 anos 

aglutina aos colectivos que actúan activamente na salvagarda das embarcacións.  

Este proxecto foi iniciado cun primeiro estudo de diagnose e caracterización a través do que se 

identificou o potencial das embarcacións tradicionais nos catro territorios que forman parte do 

alcance xeográfico, a fin de identificar todos os aspectos da problemática actual e establecer as 

liñas estratéxicas a seguir. Esta primeira fase deu lugar ao primeiro documento Diagnose de 

caracterización do potencial das Mariñas Tradicionais, que á súa vez serviría de base para a 

elaboración do Deseño dun Modelo de Xestión de Mariña Tradicional. Este modelo de xestión, 

que conforma o segundo produto do proxecto, marca o punto de partida do presente 

documento. Nel se analiza e propón a creación dunha figura a través da que xestionar ás 

mariñas tradicionais de Galicia, xerando unha unidade única que actuaría a modo de rede. O 

deseño deste modelo en rede será o obxecto de estudo deste documento, que se presenta 

como Deseño dun Modelo de Rede de Mariñas Tradicionais. 

2. A rede como aglutinador e dinamizador da actividade das 

mariñas tradicionais 
 

Definir unha figure que actúe como aglutinadora e dinamizadora das mariñas tradicionais de 

Galicia, pasa en primeiro lugar por deseñar un modelo de mariña viable dende o punto de vista 

técnico, operativo e económico. Este modelo non soamente quedou materializado dende o 

punto de vista teórico no documento Deseño dun Modelo de Xestión de Mariña Tradicional, 

senón que dende o proxecto Mar de Velas se segue a avanzar e se deseña un  Proxecto Piloto, 

no cal se está a traballar actualmente en colaboración directa con Portos de Galicia,  Dirección 

Xeral de Desenvolvemento Pesqueiro, os Grupos de Acción Local e CULTURMAR. A intención 

é, partindo do modelo deseñado de xestión dunha mariña definir o primeiro piloto nun espazo 

concreto e procura de financiamento para poder levalo a cabo.   Todos os detalles sobre esta 

iniciativa, que pretende concretarse ao longo do ano 2019, pode consultarse do documento 

Proxecto Piloto de Mariña Tradicional Mar de Velas. 

Como se indicou, con independencia do funcionamento individual de cada Mariña Tradicional, 

entendida coma espazo museístico local e dinamizador dos territorios, é preciso contar cunha 

figura superior na que cada Mariña sexa un nodo, e que defina protocolos e procedementos de 

actuación. Estes procedementos sentarán as bases de funcionamento, de xeito que se asegure  a 

autenticidade e implicación destes nodos para coa conservación e posta en valor das 

embarcacións tradicionais, e que serva de imaxe conxunta e unidade do patrimonio marítimo 

tradicional de Galicia. 

Por que formar parte dunha rede? 

A conexión en rede de todas as mariñas tradicionais de Galicia ofrece unha serie de beneficios 

para os colectivos que garantirán a posta en valor do seu patrimonio, así como a súa 

perdurabilidade no tempo. De forma xeneralizada, podemos listar as seguintes vantaxes 

fundamentais: 

 Fortalecemento do estado de preservación das embarcacións tradicionais de Galicia e 

contribución ao aseguramento da conservación dos recursos mariñeiros en xeral 

 Amparo e asesoramento en todos aqueles trámites e procesos que competan ás 

embarcacións tradicionais, ao ofrecer un marco regulamentario consolidado. 

 Sentimento de pertenza a unha rede coordinada a través da que defender os intereses 

comúns das mariñas tradicionais. 

 Certificación de autenticidade a través dunha marca propia, a cal actuará como 

distintivo de calidade e aumentará a súa visibilidade. 

 Posibilidade de formar parte dunha estratexia conxunta de comunicación, destacando a 

súa presenza na páxina web e demais perfís sociais que se deseñarían especificamente 

para a rede, así como a súa participación noutras campañas de divulgación. 

 Posibilidade de participar en accións conxuntas con outras mariñas, aumentando a súa 

oferta de actividades e servizos, tales como exposicións itinerantes, encontros con 

outras rexións, conferencias, etc. 

 Posibilidade de desenvolver proxectos conxuntos que dean resposta ás necesidades 

individuais das mariñas. 

 Posibilidade de optar a medios materiais, espazos e infraestruturas cos que mellorar o 

estado das embarcacións. 

 Pertenza a unha rede de proxección expansiva, facendo aumentar as posibilidades de 

cooperación con outros colectivos a escala rexional, nacional e internacional. 

 A adhesión non supón ningún custo adicional para ás mariñas, podendo optar, por outro 

lado, ás achegas económicas que poidan solicitarse a través da Rede.  

3. Misión, visión e valores 

Como punto de partida para a definición da estratexia da Rede de Mariñas Tradicionais Mar de 

Velas, defínense os principios xerais que rexen a súa constitución (Figura 2). 

 

 

Figura 2. Principios que compoñen a visión da Rede de Mariñas Tradicionais. 

 

Segundo estes principios, a continuación, defínese cal será a misión, a visión e os valores que 

marcarán os obxectivos e as liñas de accións principais da Rede de Mariñas Tradicionais Mar de 

Velas de Galicia. 

 

3.1. Misión 

A Rede de Mariñas Tradicionais de Galicia ten como MISIÓN servir como figura aglutinadora e 

representativa do patrimonio ligado ás embarcacións tradicionais de Galicia, actuando como 

entidade promotora da súa conservación e posta en valor, baixo a marca Mar de Velas.   

Esta misión implica, por tanto, a capacidade de respectar a identidade, historia e valor cultural 

de cada unha das embarcacións que formen parte da Rede, ofrecendo un marco de seguridade, 

accesibilidade a continuidade a todas as persoas que queiran achegarse a este mundo. 

 

3.2. Visión 

A VISIÓN da Rede de Mariñas Tradicionais de Galicia Mar de Velas é proxectar a cultura 

marítima tradicional galega a nivel nacional e internacional, a través da creación de 

experiencias prácticas e museísticas que permitan a interactuación e implicación social. 

 

3.3. Valores 

Os VALORES sobre os que se sustenta a Rede de Mariñas e que definen a súa filosofía e o 

espírito co que afronta a súa Misión e Visión, son: 

 Sensibilidade e respecto polo patrimonio cultural e natural vencellado ao ámbito 

mariñeiro tradicional e concretamente ás embarcacións tradicionais. 

 Compromiso coa sociedade, conformándose como símbolo da identidade do pobo 

galego e defendendo a perdurabilidade da historia ligada á navegación e uso de 

embarcacións tradicionais. 

 Integración e inclusividade, como Rede que ten en conta aos diversos colectivos 

sociais e deseña actividades que poden ser realizadas polo conxunto da sociedade. 

 Integración coa comunidade e a contorna, a través da colaboración con outros axentes 

de interese, representantes do ámbito administrativo, académico, social e empresarial  

 Cooperación interterritorial entre os membros de todas as mariñas, constituíndo unha 

rede sólida a través da que dinamizar actividades en prol da conservación destes 

recursos culturais. 

 Orientación didáctica e formativa, a través da promoción do incremento da 

capacitación e da difusión de información sobre este patrimonio cultural á cidadanía 

 Respecto polo entorno, a través de prácticas que sexan respectuosas co medio 

ambiente e que favorezan a posta en acción de medidas de desenvolvemento 

sustentable. 

 Compromiso có desenvolvemento local sostible, promovendo e xerando escenarios 

para a posta en marcha de actividades económicas e sociais que dinamicen o 

territorio.   

Na Figura 3 preséntanse os obxectivos fundamentais da Rede, en base aos seus valores. 

Figura 3. Obxectivos fundamentais da Rede de Mariñas aliñados cos valores da mesma.

Sensibilidade e respecto polo patrimonio

•Posta en valor, defensa e conservación das embarcacións tradicionais de Galicia, a través 
da creación de espazos museísticos que actúen como mariñas tradicionais e creación 
dunha marca propia que actúe como distintivo de autenticidade.

Compromiso coa sociedade

•Constitución dunha imaxe conxunta do valor cultural e histórico das embarcacións 
tradicionais de Galicia e, por ende, do patirmonio martíimo tradicional.

Integración e inclusividade

•Deseño dun espazo que sexa accesible e seguro para calquera colectivo, 
independentemente das súas condicións, e de interese para a sociedade en xeral.

Integración coa comunidade e a contorna

•Definición de medidas de coordinación con outras redes ou centros do eido patrimonial e 
cultural, establecendo sinerxías coas que fortalecer a posta en valor do patrimonio 
marítimo de Galicia.

Cooperación interterritorial

•Promoción das vías de colaboración entre as propias mariñas, establecendo protocolos 
específicos para tal fin.

Orientacións didáctica e formativa

•Profesinalización ou promoción da capacitación do sector e desenvolvemento dunha 
oferta formativa e informativa centrada neste patrimonio.  

Respecto polo entorno

•Concienciación e sensibilización polos recuros mariños naturais a través das embarcacións, 
ademais de potenciar prácticas ecosustentables.

Compromiso co desenvolvemento local sostible

•Proposta de proxectos de cooperación entre entidades alleas, de natureza público ou 
privada, que sirvan para fortalecer ás mariñas e que apoien o desenvolvemento 
socioeconómico rexional.

4. Plan operativo: accións e indicadores de cumprimento 

En base á misión, visión e tendo moi presentes os valores que definen o espírito da Rede, a 

continuación se describen as áreas de actuación sobre as que definir o propio Plan de Acción 

(Figura 4). 

Cómpre aclarar que neste plan operativo preséntanse as acción consideradas mínimas para 

cumprir cos principios establecidos da Rede, se ben agárdase que algunhas destas accións 

poidan ampliarse e abarcar un maior número de servizos nos anos vindeiros, unha vez se atope 

consolidada a Rede de Mariñas Tradicionais de Galicia.   

 

 

 

Figura 4. Áreas de acción sobre as que sustentará o plan operativo. 

4.1. Área administrativa 

A área administrativa comprende todas aquelas accións referidas á xestión das mariñas 

tradicionais que formen parte deste Rede de Mariñas Mar de Velas. Son diversos os ámbitos que 

abarca esta área administrativa, podendo centralizalo nos seguintes: 

 Xestión, entendendo como tal todas aquelas accións derivadas do funcionamento 

interno da Rede. Abarcará dous niveis de traballo fundamental: 

 

 Dinamización das actividades propias do órgano de xestión, a través da 

convocatoria periódica de reunións e mesas de traballo nas que exista unha 

representación significativa de cada mariña tradicional que forme parte da Rede 

 

 Control e seguimento dos membros que formen parte da rede, a través dun órgano 

de certificación que xestione expresamente: 

 A incorporación de novos membros, mediante a recepción de solicitudes e 

avaliación dos requisitos; 

 Supervisión do cumprimento das obrigas e das boas prácticas por parte das 

mariñas. 

 Seguimento e acompañamento ás Mariñas na súa posta en marcha da 

actividade. 

 

 

 Representación. A Rede se ofrece como unha oportunidade para o encontro dos 

colectivos que custodian estes bens culturais ao longo da costa de Galicia e para a posta 

en común de necesidades e oportunidades funcionando como entidade representativa 

antes as diferentes administracións.  

 

 Calidade, definindo un cadro de mandos e uns indicadores de cumprimento a través no 

que medir e avaliar o resultado das accións, a dous niveis: 

 

 Control do funcionamento da Rede, mediante a medición do impacto da Rede 

sobre as mariñas e viceversa; 

 

 Medición do impacto individual de cada mariña a nivel social, divulgativo e 

económico. 

 

O desenvolvemento das funcións desta Comisión de traballo se levan a cabo partindo da 

definición dunha batería de indicadores, que servirá para medir a eficacia e determinar 

o impacto das actividades desenvolvidas polas Mariñas Tradicionais Mar de Velas. 

Indicadores de cumprimento para a medición da eficacia no desenvolvemento das 

actividades da Mariña Tradicional  

A fin de levar un adecuado seguimento da posta en marcha das diferentes liñas de accións e do 

alcance dos resultados esperadas para cada liña, é preciso definir unha serie de indicadores que 

permitan medir e avaliar o éxito do proxecto da creación e funcionamento das Mariñas 

Tradicionais, función que será asumida directamente polo organismo que xestione as funcións 

de calidade dentro da área administrativa. 

Este plan operativo de funcionamento dunha mariña tradicional parte do obxectivo 

fundamental que esperan as entidades que custodian as embarcacións tradicionais, de construír 

esa plataforma/museo vivo a través do cal sexa posible poñer en valor o patrimonio nun 

entorno seguro, accesible e visible para todo o público. 

Os obxectivos específicos derivados neste plan operativo atópanse aliñados coas liñas 

estratéxicas xa definidas na primeira fase do proxecto, os cales débense deseñar non máis alá do 

primeiro ano da posta en marcha de mariña a fin de avaliar, dunha banda, a efectividade das 

acción do plan de accións, así como levar a cabo un control sobre as boas prácticas e a calidade 

dos traballos levados a cabo por parte dos colectivos implicados. 

En base a isto, propóñense os seguintes indicadores a fin de avaliar a operatividade do proxecto 

a curto prazo en cada unha das liñas de actuación establecidas (Figura 5). A idea é recoller estes 

datos transcorrido un ano dende a posta en marcha de cada unha das mariñas tradicionais, 

avaliando se se cumpre cos resultados esperados e propoñendo, no seu caso, as pertinentes 

medidas de mellora. Estes indicadores formúlanse dende seis perspectivas diferentes, a fin de 

avaliar todos os aspectos posibles e obter unha visión completa dos avances da mariña.  

Así mesmo, usando como base a identificación destes indicadores, foi elaborada unha 

ferramenta que lles permita aos colectivos levar, dunha forma operativa e sinxela, o seguimento 

e evolución do sistema de xestión da mariña. Esta ferramenta, que se materializa nunha táboa 

en formato Excel, permite avaliar o grado de alcance das accións levadas a cabo, en base aos 

indicadores definidos. Deste xeito, é posible concluír se os obxectivos formulados para cada 

actividade estanse a cumprir, e a eficiencia das medidas tomadas. Así mesmo, en base aos 

resultados obtidos, é posible identificar oportunidades de mellora e decidir as accións a levar 

cabo cando se detecta que os resultados non están a ser os agardados. Esta táboa inclúese no 

Anexo 2 do presente documento. 

Figura 5.  Indicadores propostos dentro do plan operativo. 

4.2. Área técnica 

A área técnica terá como obxectivo fundamental ofrecer un espazo de intercambio e de 

desenvolvemento de solucións técnicas, a través das que alcanzar unha mellora global no 

funcionamento da Rede, afectando así mesmo á mellora de cada mariña. Así pois, entre as súas 

funcións fundamentais atópanse: 

 Dinamización de grupos de traballo, convocando reunións periódicas a través das que 

detectar as necesidades técnicas e demais problemáticas que están afectando de forma 

interna a cada mariña. Estes grupos de traballo se constituirán de maneira que se 

asegure a xeración de espazos para discutir as dimensións máis claves en prol da 

preservación dos barcos tradicionais.  

 

 Seguimento dos grupos de traballo e transformación dos debates na procura de 

solucións en propostas de traballo que levar a cabo dende a Rede.  

 

 Promoción da posta en marcha das propostas que se conclúan dos grupos de traballo.  

Para elo, dende a Rede, identificaranse posibles vías de financiamento (propio, público, 

privado) e se buscarán os medios que aseguren a viabilidade de levar a cabo as accións 

propostas. 

En definitiva, o obxectivo principal desta área de traballo é a de xerar espazos para o 

intercambio de información entre os interesados sobre patrimonio cultural mariñeiro, promover 

metodoloxías para a identificación de necesidades e a formulación de solucións ás mesmas, co 

obxectivo último da conservación e posta en valor destes recursos culturais e a procura dos 

medios para a materialización destas accións de mellora. 

 

4.3. Área de formación/información 

O obxectivo desta área é traballar por incrementar a sensibilidade cidadá para co patrimonio 

cultural ligado ás embarcacións tradicionais, a través de accións directas coa cidadanía, e tamén 

accións dirixidas ás persoas que forman parte activa dos colectivos das mariñas tradicionais. Así, 

se establece una dobre vía de acción en materia de formación:  

 Potenciar as habilidades do persoal representativo dos colectivos que forman parte das 

Mariñas Tradicionais da Rede, en materia de xestión das actividades desenvolvidas pola 

propia Mariña. Deste xeito se potenciará a eficiencia e se asegurará un 

desenvolvemento de actividades cun gran impacto a nivel social. O papel da Rede neste 

sentido é o de acompañar ás mariñas cunha formación básica en xestión e específica 

sobre os procedementos e protocolos de acción da Rede Mar de Velas. 

 Deseño de accións de formación/información dirixidas á cidadanía a fin de alcanzar unha 

maior implicación social en materia de preservación e valorización da cultura mariñeira 

tradicional local e rexional, no seu conxunto. Dende a Rede deseñaranse accións que se 

poderían poñer en marcha nos diferentes contextos territoriais, contemplando talleres 

prácticos, sesións formativas (seminarios, xornadas...) e cursos específicos. 

 

4.4. Área de comunicación 

Como se indicou no modelo que se deseñou de funcionamento das Mariñas, a comunicación é 

un dos puntos clave para conseguir incrementar o coñecemento sobre este patrimonio cultural 

e motivar unha maior implicación social na súa conservación. É por isto que, a participación 

social en todas as actividades que se desenvolvan deste as mariñas de xeito individual, pero 

tamén dende a Rede, de xeito colectivo, é crucial.  

Así, a Rede contaría cun área de comunicación, na que se traballarán todas aquelas  actividades 

que contribúan a dar difusión e promoción tanto á Rede como ás mariñas que se atopen 

adheridas. Para isto se haberá de seguirse a estratexia deseñada no Plan de Comunicación da 

Rede de Mariñas Tradicionais.  

Tomando como base os criterios deste plan, as funcións fundamentais desta área serán: 

 Velar polo no cumprimento das obrigas en materia de comunicación por parte das 

mariñas, para o cal haberán de acollerse ao Regulamento de Uso de Marca Mar de 

Velas. 

 

 Facer uso das ferramentas específicas creadas para este labor de comunicación: 

 Unha páxina web propia, xunto a uns perfís en RRSS asociados, onde se presenten as 

características de cada mariña así como contidos actualizados sobre as actividades. 

 Material destinado á difusión e promoción da Rede, en forma de díptico. 

 Fichas con toda a información de cada unha das tipoloxías e embarcacións. 

 Outro material de carácter divulgativo. 

4.5. Previsión futura do plan de acción 

Como anteriormente se indicaba, neste plan operativo propóñense as accións consideradas 

prioritarias coa posta en marcha da mariña, se ben agárdase que a longo prazo, de forma 

simultánea á consolidación da Rede, póidase ofrecer unha maior oferta de servizos.  

Un acción que podería ter cabida no futuro, dentro da propia Área Administrativa, sería a 

posibilidade de ofrecer asesoramento especializado aos membros da Rede, podendo prestar 

apoio en materia de administración (apoio da presentación de proxectos, solicitude de 

autorizacións, etc.) ou mesmo prestando amparo xurídico en procesos relacionados coas 

embarcacións, para o cal, de ser o caso, habería que contar probablemente co servizo dunha 

asesoría externa. Outra actividade a ter en conta é a realización de estudos técnicos nas mariñas 

a través de profesionais. 

Así mesmo, dentro da área de Formación Trataríase máis ao longo prazo de poder desenvolver 

as accións formativas/informativas que vaian sendo identificadas, sobre todo a través da análise 

de necesidades que se farían dende os grupos de traballo. Nun prazo máis curto a Rede 

identificaría e definiría estas accións e trataría de desenvolver aquelas que non exixan unha 

adicación de recursos extraordinaria.  

5.  Estrutura e xestión da rede de mariñas 

5.1. Composición e natureza 

Unha vez comprendidos os principios baixo os que se definirá e articulará a Rede de Mariñas 

Tradicionais de Galicia, o seguinte paso é definir a súa composición e natureza, o que permitirá 

determinar a estrutura e o órgano de goberno dende o que se asegurarán as accións de xestión 

da Rede.   

 

Composición da Rede 

Respecto á súa composición, enténdese que esta Rede quedará comprendida polas Mariñas 

Tradicionais que se poñan en marcha atendendo e respondendo aos criterios mínimos definidos 

polo modelo Mar de Velas e asumindo os compromisos que a pertenza a dita Rede supón. É por 

isto que, a efectos de determinar e definir un órgano de xestión deste Rede de Mariñas Mar de 

Velas, este haberá de estar composto en todo caso por representantes dos colectivos que 

formen parte das Mariñas Tradicionais e por representantes da Federación Culturmar, na súa 

calidade de aglutinadora e entidade representativa e defensora do patrimonio marítimo e fluvial 

en Galicia. Así foi contrastado e validado en taller participativo cos colectivos dos territorios 

implicados no proxecto. 

Crearíase así unha comisión/grupo de traballo/órgano de goberno, que sería o máximo 

responsable de xestionar o funcionamento da Rede.  

Por outro lado, é importante subliñar que, baixo a dimensión aberta e colaborativa dende que a 

se formulou este proxecto dende o seu comezo, e aínda que non formen parte activa na xestión 

diaria das actuacións da Rede, existirían colaboracións concretas e materializadas con outros 

colectivos externos. Colaboracións, que se constitúen como  un punto clave non só para o bo 

funcionamento da Rede e a articulación de programas e accións conxuntas que sexan máis 

fortes. Tamén poderían supoñer a disposición de recursos materiais e financeiros cos que dotar 

á Rede e que permitirían o sustento das súas actividades e o alcance dos seus obxectivos.  

 

Por tanto, será absolutamente necesario contar con colaboración con entidades/organizacións, 

que representen a todos os sectores da cuádrupla hélice: 

 

 Ámbito administrativo: buscarase a posibilidade de establecer convenios cos 

Concellos e Deputacións locais, e demais membros da Administración, ademais de 

procurar acollerse a todas as vías de financiamento que poidan derivar desta vía, como 

subvencións, axudas, programas de acción conxuntos etc. 

 Ámbito social: a colaboración con outras asociacións e organizacións civís entre cuxos 

obxectivos se atope, directa ou indirectamente, a preservación e posta en valor dos 

elementos culturais locais, permitirá dispor de vías alternativas a través da que 

desenvolver novas actividades conxuntas. 

 Ámbito académico: deberán procurarse accións conxuntas cos centros de 

investigación, as universidades e os centros de formación, que aglutinen coñecemento 

nestes eidos, a través dos que se poderá establecer convenios que contribúan á 

conservación e defensa do patrimonio.  

 Ámbito empresarial: o sector privado é o último dos sectores que poderá ter un papel 

de gran relevancia como membro colaborador da Rede, xa que poderán definirse 

proxectos conxuntos a través dos que ofertar actividades no que teñan cabida as 

embarcacións tradicións. Neste senso, cobran importancia as empresas de ocio e 

turismo, a través das cales promover a diversificación económica das zonas costeiras 

envolvidas coa Mariñas Tradicionais. 

 

Natureza da Rede Mariñas Tradicionais Mar de Velas 

Coñecidos os membros, e respecto a súa natureza xurídica, o concepto de Rede de Mariñas ha 

de ser interpretado coma unha figura superior que acolla ao conxunto de mariñas tradicionais, o 

cal se complementa coa creación dunha certificación ou marca propia, Mar de Velas, da que a 

rede terá competencia directa e exclusiva. Tendo en consideración os modelos de benchmarking 

analizados, así como os obxectivos e intereses aos que tende a formación desta Rede, a 

alternativa que mellor se adapta sería a constitución dunha asociación sen ánimo de lucro, ou 

dunha entidade de carácter público-privado, que asumise a responsabilidade da xestión deste 

Rede. 

Agora ben, partindo dunha das principais fortalezas que foron identificada no DAFO que formou 

parte da análise diagnose do ámbito cultural ligado ás embarcacións tradicionais, os colectivos 

que custodian estes bens están xa ben representados e organizados como membros activos de 

CULTURMAR. Así, dende o punto de vista tanto operativo coma económico, constituír unha 

entidade de nova creación non tería sentido nesta caso concreto da xestión da Rede de Mariñas 

ao existir xa unha entidade superior que podería asumir estas funcións. CULTURMAR, entidade 

de ampla experiencia e recoñecemento no sector, se presentou como a alternativa máis 

operativa na que centralizar a xestión da Rede, e así foi aprobado no taller participativo que se 

mencionou.  

En base a isto, proponse que, con miras a axilizar a posta en marcha da Rede de Mariñas 

Tradicionais de Galicia, dende o punto de vista técnico, operativo e económico, a súa xestión 

sexa competencia directa de CULTURMAR, a través da creación dunha comisión propia que se 

encargue especificamente dos asuntos da Rede. 

5.2. Organización interna 

Órgano de xestión 

Partindo da base de que a xestión e organización interna sería articulada dende o seo de 

CULTURMAR, cómpre establecer agora os roles e a estrutura deste órgano de xestión. En base a 

isto, e co fin de xestionar todas as accións derivadas da rede, proponse a creación dos seguintes 

organismos. O organigrama proposto preséntase da Figura 6. 

 Consello Mar de Velas. O Consello Mar de Velas, dependente directamente da Federación 

CULTURMAR, encabezará o órgano de goberno da Rede de Mariñas Tradicionais Mar de Velas 

de Galicia. Esta figura exercerá as funcións de máxima responsable da xestión da Rede e da 

organización do traballo que se comporá, como se indicará máis adiante, de comisións de 

traballo especializadas, dende onde se avanzará en cada unha das liñas prioritarias de acción 

que foron definidas para esta Rede.  

As funcións deste organismo serán fundamentalmente as seguintes: 

 Asegurar o cumprimento de obxectivos e xestionar as liñas actuacións da Rede 

 Asegurar o funcionamento da coordinación interna e seguimento do traballo 

realizado polas comisións que se definan. 

 Propoñer a posta en marcha de procedementos que supoñan calquera mellora no 

funcionamento das mariñas. 

 Fixar a programación de actividades e eventos que serán organizados dende a Rede. 

 Definir mecanismos de control para avaliar o bo funcionamento e as boas prácticas. 

 Xestionar a resolución de conflitos que sexan da súa competencia. 

 Mostrar transparencia en todos os procedementos executados dende a rede. 

 Asegurar a dinamización e participación activa de todos os membros da Rede. 

O Consello deberá reunirse ao menos unha vez ao semestre, celebrando reunións 

extraordinarias nos casos que así se estimen oportunos.  

Este Consello estará constituído por un representante da Xunta Directiva de CULTURMAR, que 

actuará en calidade de Xestor da Rede de Mariñas Tradicionais de Galicia, e polo menos, un 

representante de cada unha das mariñas tradicionais adheridas (algún membro activo dalgún 

dos colectivos que as integran).  

Directamente dependentes do Consello e coordinadas por este, atópanse as diferentes 

Comisións de Traballo, de carácter permanente, que sexan específicas de área e especializadas 

nas liñas de acción da Rede, a fin de acadar os obxectivos formulados. Dentro de cada unha 

destas áreas haberá, polo menos, un representante do propio Consello e dúas persoas activas 

das Mariñas con competencias, experiencia, coñecementos e/ou habilidades ao respecto destas 

dimensións técnicas: 

― Comisión Administrativa. dende este grupo de traballo se asegurarán os procesos 

administrativos, de xestión, de control e supervisión, segundo a seguinte estrutura: 

 

 Subárea de xestión. Dentro da subárea de xestión, levaríanse adiante as accións 

de dinamización e xestión de actividades da propia Rede, destacando: 

 Xestión dos procesos internos de traballo e coordinación entre as 

Mariñas 

 O seu papel como organismo de certificación Mar de Velas, debendo 

examinar e certificar as solicitudes de adhesión que reciba a Rede, en 

base a súa adecuación ao modelo de Mariña e ao contemplado no 

correspondente regulamento de funcionamento da Rede. 

 

 Subárea de calidade. Dende esta área se pretende asegurar o maior impacto 

das actividades levadas a cabo tanto pola Rede no se conxunto, como de 

maneira individual por cada unha das Mariñas, no seu compromiso pola 

conservación e posta en valor das embarcacións tradicionais. Deseñouse para 

iso un cadro de mandos, composto por unha serie de indicadores que serían de 

aplicar nas Mariñas para medir e así poder avaliar a eficacia, eficiencia e bo facer 

das accións desenvolvidas (contemplado no Apartado 4.1). 

Dende esta subárea se acompañará ás Mariñas nos seus procesos de medición 

de impacto e na reformulación do seu plan de accións para obter a máxima 

eficacia e rendibilidade. 

 

 Subárea de representación. Deberá actuar de lobby ante as administracións e 

demais colectivos externos de interese, mobilizándose polos intereses comúns 

da Rede e identificando os problemas entre todos os membros que a compoñen. 

 

Proponse que a persoa que se atope contratada por CULTURMAR exercendo tarefas 

administrativas poida prestar apoio en materia de xestión nesta Comisión. Así, podería 

estudarse a posibilidade de que o contrato desta persoa, que a data actual é de media 

xornada, poida estenderse a xornada completa a fin de realizar unha adecuada xestión 

da Rede. Non obstante, nos comezos da Rede se trataría de minimizar este tipo de 

custos asociados. 

 

― Comisión Técnica. Esta área técnica constitúese coma un espazo de discusión e a 

posta en común dos colectivos que forman parte das distintas Mariñas ao longo da 

costa galega, na procura de solucións Así pois, o obxectivo desta Comisión é a 

identificación de accións, ben conxuntas dende a Rede ou ben individuais dende as 

Mariñas, que haberían de deseñarse e pórse en marcha có fin de contribuír á 

protección destes recursos culturais. 

― Comisión de Formación. Proponse a creación dunha Comisión de traballo 

especializada en formación, que analice a problemática e promova accións na 

mellora das competencias e capacidades, dende unha dobre perspectiva: 

1) Dotar de habilidades e capacidades aos membros das Mariñas, para a xestión 

destes recursos patrimoniais e das actividades que se levan cabo 

especificamente dende as Mariñas. 

2) Estudar, avaliar e promover accións de mellora no coñecemento aplicado no 

ámbito da navegación, conservación e mantemento das embarcacións, que 

poidan ser dirixidas ao membros activos das Mariñas, ou ben á cidadanía en 

xeral, nunha acción conxunta coa Comisión de Traballo de Dinamización, que se 

detalla máis adiante. 

 

― Comisión de Divulgación. Tomando como punto de partida a estratexia deseñada 

no Plan de Comunicación da Rede de Mariñas, os membros que formen parte da 

Comisión de Divulgación terán unha dobre función: 

 

1.  Velar porque cada unha das mariñas cumpran coas súas obrigas en materia de 

comunicación, as cales aparecen especificadas no Regulamento de Uso de 

Marca Mar de Velas. 

 

2. Dar visibilidade e promoción a través das ferramentas propias da Rede, 

principalmente a páxina web, do conxunto patrimonial cultural que representan 

as Mariñas Tradicionais e que queda ligado ás embarcacións tradicionais e, máis 

concretamente, ao ámbito mariñeiro de Galicia. 

 

Esta Comisión, ao igual que as anteriores, estará constituída por un representante e 

outras dúas persoas de apoio. Recoméndase que dentro deste grupo se inclúan 

persoas que demostren certo coñecemento e habilidade de uso nalgún tipo de CMS 

para a xestión e creación de contidos da páxina web, así como no uso das RRSS, a fin 

de garantir a actualización e dinamización da mesma.  

 

A sistemática da dinamización de reunións e sesións de traballo para cada unha destas 

Comisións haberá de ser adaptada segundo as necesidades que vaian xurdindo, se ben, polo 

menos, fixaranse un mínimo de 4 sesións de traballo anuais. 

Figura 6. Organigrama proposto para a xestión interna da Rede de Mariñas Tradicionais. 

Protocolos de xestión internos 

A fin de alcanzar unha axeitada xestión das funcións e accións derivadas da Rede, cómpre definir 

protocolos de actuación e xestión específicos en diferentes ámbitos a través dos que realizar o 

exercicio de todas as actividades dunha forma eficiente e responsable. 

Na Figuras 7 e 8 lístanse os principios nos que deben basearse este protocolos de xestión 

interna, dependendo das diferentes áreas de actuación nas que deberán enfocarse. 

Figura 7. Accións a ter en conta de cara á definición dos protocolos de xestión interna da Rede de Mariñas. 

 

•Os organismos que formen parte do órgano de goberno seguirán unha estructura organizativa horizontal, plural 
e igualitaria entre todos os membros que a formen

•Todas as decisións tomadas dende estes organismos realizaranse por maioría cualificada, sendo decisión última 
do Presidente no caso de existir situación de empate 

•Rotación cada catro anos da figura da presidencia, que deberá ser escollida por consenso entre os demais 
membros 

Órgano de goberno

•Divulgar e promocionar as actividades e potencial dos recusos marítimos tradicionais mariñeiros de Galicia.

•Priorización dos obxectivos comúns do conxunto de mariñas que conformen a rede, por enriba dos intereses 
individuais, en prol da mellora colectiva de todos os integrantes

•Actuar en representación de todos os colectivos no ámbito administrativo, legal e fiscal

•Ofrecer amparo e asesoramento no plano legal, fiscal e administrativo aos colectivos membros

•Resolver calquera dúbida manifestada sobre a rede e o seu alcance, xa sexan colectivos membros ou calquera 
persoa interesada en formar parte dela

•Contribuír co desenvolvemento socioeconómico local a través do fomento de emprego, unha oferta de 
actividades ampla e atractiva e a posta en valor do patrimonio marítimo.

Obxectivos da rede

•Respecto ante todos os membros que formen parte da Rede de Mariñas, xa sexa parte do órgano de goberno 
como de calquera outro membro.

•Denunciar calquera práctica ou comportamento que poida atentar contra a dignididade de calquera dos 
membros da comunidade Mar de Velas ou sobre calquera outro ser humano, xa sexan de tipo racial, sexista, 
relixioso ou de calquera outra natureza discriminatoria.

•Promover a inclusión das persoas que padezan algún tipo de diversidade física ou intelectual, así como de 
aquelas persoas que se atopen en risco de exclusión social, e fomentar a súa participación nos servizos e 
actividades desenvolvidas dende a rede. 

Responsabilidade 
social

Figura 8. Accións a ter en conta de cara á definición dos protocolos de xestión interna da Rede de Mariñas.  

 

•De forma periódica haberán de convocarse reunións de traballo a través das que garantir o bo 
funcionamento e xestión da rede. A periodicidade variará en función do organismo:

• O Consello reunirase como mínimo unha vez ao ano, sendo posible a convocatoria de reunións 
extraordinarias cando así se estime oportuno.

• A Comisión Permanente fixará un calendario provisional de reunións de periodicidade mensual, se 
ben poderán convocar reunións extraordinarias nos casos oportunos, ademais de participar nas 
reunións anuais do Consello.

• O organismo de certificación fixará un calendario provisional de reunións de periodicidade 
mensual, ademais de participar nas reunión anuais do Consello.

Periodicidade 
das reunións de 

traballo

•Todos os espazos empregados polo órgano de goberno para as súas reunións de traballo, haberá 
permanecer no mesmo estado no que foi ocupado inicialmente.

•Todo material que fora empregado durante as reunión de traballo (proxector, pantalla, ordenadores, 
etc.) deberá permanecer no mesmo estado e situación no que foi atopado inicialmente.

Uso de espazos

•O órgano de goberno deberá facer pública tomada de forma interna e que teña repercusión sobre os 
colectivos que formen parte da rede.

•O órgano deberá recibir e revisar calquera proposta presentada formalmente por parte dos colectivos, 
avaliando a súa adecuidade ao funcionamento da rede.

Comunicación

6.  Funcionamento da Rede de Mariñas 

Establecidos o órgano destinado á xestión (Consello da Rede) e as Comisións de Traballo, así 

como os procedementos internos de organización, a continuación se definen os aspectos 

relacionados co funcionamento da rede, como integradora de nodos compostos polas Mariñas 

Tradicionais Mar de Velas.  

Así, neste punto se describirán os beneficios e obrigas de pertencer a esta Rede, partindo do 

criterios mínimos de adhesión, pasando polo establecemento dunhas normas de cara a asegurar 

do cumprimento dunhas normas regradas en prol de alcanzar os obxectivos da Rede de Mariñas. 

Ademais establecerase un decálogo de boas prácticas Mar de Velas. 

Todos estes contidos permitirán dar forma a unha aproximación dun regulamento de 

funcionamento propiamente dito, a través do que sentar as bases da rede e establecer as 

normas de organización da mesma de maneira oficial. En base a estes aspectos, xa pode 

propoñerse unha proposta de Regulamento de Funcionamento da Rede de Mariñas 

Tradicionais de Galicia, a cal pode consultarse no Anexo 1. 

A definición duns requisitos e obrigas, lonxe de actuar coma unha barreira, pretende favorecer a 

calidade das propias mariñas, o que se traduce nunha serie de beneficios tanto para os propios 

colectivos como para todos os demais axentes de interese, e que en último termo fortalezan o 

patrimonio marítimo cultural de Galicia. 

 

6.1. Obrigas das mariñas tradicionais 

A fin de poder levar a cabo un bo labor en prol da defensa e conservación do patrimonio 

marítimo e fomentar a cooperación interterritorial, a Rede deberá definir unha serie obrigas 

coas que ha de comprometerse cada mariña para ser considerada integrante dela. Unha 

especificación que haberá de materializarse formalmente nun protocolo de adhesión, no que 

figuren os requisitos mínimos que han de cumprirse. Este protocolo haberá de aprobarse polos 

representantes do Consello de goberno da Rede e será coherente cos principios de 

sustentabilidade e desenvolvemento propios das mariñas.  

Estas obrigas lístanse na Figura 9. 

Figura 9. Obrigas que deben cumprir as Mariñas Tradicionais por ser parte da rede. 

 

Aceptar os criterios de valoración e a sistemática de traballo da Rede de 
Mariñas Tradicionais.

Formar parte activa na xestión da rede, seleccionado a un 
representante da mariña que ou ben interveña no Consello ou na 
Comisión Permanente Mar de Velas.

Facer constar a súa vinculación coa marca Mar de Velas en 
todas as accións de comunicación, en calquera tipo de medio e 
cumplir coas normas de comunicación.

Poñer a disposición da Rede e dos colectivos que a conforman 
parte do seu patrimonio nas actividades qde calquera das 
demais Mariñas de Galicia, sempre que iso non compromenta a 
propia integridade das embarcacións.

Poñer a disposición dos colectivos que o precisen os medios 
materiais, espazos e infraestruturas dos que diposñan, a fin de 
colaborar nas tarefas de reparación e construción de novas 
embarcacións.

Convocar, coma mínimo, tres actividades ao longo do ano, de carácter cultural e 
divulgativo que teña unha vinculación directa co eido das embarcacións 
tradicionais. Estas actividades haberán de xustificarse anualmente a través 
dunha memoria na que se detallen todos os aspectos relacionados coa súa 
organización e os resultados obtidos. En todas elas a marca Mar de Velas estará 
visible, coma o marco que ampara as embarcacións tracicionais en Gaicia de 
xeito global.

6.2. Dereitos das mariñas tradicionais 

O cumprimento destas obrigas ofrece, ao mesmo tempo, unha serie de dereitos aos cales 

poderán escollerse os colectivos, como peza representativa dentro do conxunto da Rede. Estas 

dereitos lístanse na Figura 10.  

 

Figura 10. Dereitos aos que poderán acollerse as Mariñas Tradicionais por ser parte da rede. 

  

Ter representación no Consello e/ou na Comisión Permanente do órgano de 
goberno, así como asumir o papel da presidencia nalgún momento da rotación.

Atención e asesoramento en materia de trámites fiscais e administrativos 
derivados das embarcacións.

Acceso ao fondo común de embarcacións para a celebración de 
exposicións ou outro tipo de eventos, unha vez presentada a 
pertinente solicitude ante o Consello ou a Comisión Permanente.

Posibilidade de acceso a medios materiais, espazos e 
infreaestruturas que poida precisar para levar a cabo tarefas de 
reparación ou restauración.

Uso da marca Mar de Velas como distintivo de autenticidade, 
aumentanto así a súa visibilidade.

Uso da rede como plataforma de difusión, aumentando non só a súa 
visibilidade entre o público potencial así como a posibilidade de crecer coa 
incoporación de novos socios á súa mariña.

Uso da Rede como plataforma colaborativa para enfrontar retos e necesidades 
dende o deseño de solucións conxuntas, como poder ser a posta en marcha de 
proxectos ou accións concretas.

Protocolo de adhesión: requisitos para formar parte da rede 

Unha vez manifestado o compromiso de cumprir coas anteriores obrigas, e entendidos os 

dereitos aos que poden acollerse, os colectivos han de xustificar unha serie de requisitos para 

proceder a súa adhesión formal á Rede. Para iso, é preciso protocolarizar os pasos a seguir para 

formar parte, que van dende a presentación dun modelo específico de adhesión, pasando por 

unha valoración estandarizada e, finalmente, a súa certificación ou desaprobación como Mariña 

Tradicional Mar de Velas.   

Os requisitos mínimos que han de cumprirse preséntanse na Figura 11, e no Anexo I adiántase a 

proposta de Regulamento de Funcionamento da Rede de Mariñas Tradicionais de Galicia, na 

que se detallan os pasos a seguir para adherirse formalmente. 

 

Figura 11. Requisitos mínimos que han de demostrar os colectivos para formar parte da Rede. 

  

Cumprir coas características definidas no 
modelo de Mariña Tradicional Mar de Velas.

Ser socio activo de CULTURMAR e demostrar a 
súa vinculación co patrimonio das 
embarcacións tradicionais

Ofrecer un patrimonio auténtico e de 
calidade, a través dos que ofrecer unha oferta 
de actividades rica e atractiva.

Dispoñer dos permisos e e autorizacións de 
uso do espazo portuario, así como estar ao día 
do pago das taxas correspondentes.

Comprometerse a instalación de paneis 
informativos nos que mostrar a marca que 
acredita a súa adhesión á rede. E máis aló, 
comprometerse a cumprir o especificado no 
Plan de Comunicación da Rede. 

Colaborar co seu patrimonio con actividades 
de fin divulgativo e valorización que se leven a 
cabo dende a  Rede. Permitindo así , entre 
outros, a organización e realización de  
exposicións itinerantes.

Pertencer a un dos territorios GALP que 
fomen parte activa do proxecto Mar de Velas, 
sendo actualmente os pertencentes aos 
territorios Costa Sostible, Ría de Arousa, Ría 
de Pontevedra e Golfo Ártabro Sur.

Compromiso por parte da Mariña a cumprir 
coas disposicións normativas establecidas 
pola Rede de Mariñas, a través dun 
regulamento formal de política interna e un 
manual de boas prácticas.

Facer constar a súa vinculacións coa marca 
Mar de Velas e facer un uso responsable 

dela, como distintivo da súa autencidade e 
valor patrimonial

Establecer sinerxías con outras entidades a 
través de estratexias de RSC, así como 
ofrecer actividades que contribúan co 

desenvolvemento socioeconómico local

6.3. Decálogo de compromisos e obrigas das Mariñas como parte da Rede de 

Mariñas Tradicionais de Galicia 

Definida a fórmula de funcionamento da Rede de Mariñas, a continuación proponse un decálogo 

que deben seguir as Mariñas Tradicionais Mar de Velas, no que se sintetizan todos os aspectos 

que competen ás súas obrigas e requisitos (Figura 12).  

 

 

 

 

 

 

 

 

 

 

 

 

Figura 12. Decálogo das obrigas e compromisos das Mariñas Mar de Velas  

 

Aceptar os criterios de 

valoración e sistemática 

de traballo da Rede de 

Mariñas Tradicionais, 

así como estar ao día 

das súas obrigas legais 

e administrativas 

 

 

Adoptar políticas e medidas 

de xestión sustentables e 

respectuosas co medio 

ambiente  

Garantir un bo estado de conservación das 
embarcacións, levando a cabo as pertinentes 

tarefas de reparación e restauración, así como 
poñer a disposición os medios dispoñibles ante os 

demais colectivos para o mesmo fin

Formar parte activa na xestión da Rede, 
seleccionado a un representante da Mariña que 

interveña nalgúns dos seus organismos

Fomentar a inclusión, 

a participación e a 

integración social de 

todas as persoas no 

desenvolvemento das 

actividades da mariña 

tradicional 

Ofrecer un espazo museístico con identidade 
xeográfica propia de alto valor cultural, 

ademais dunha oferta de actividades  

Participar en accións conxuntas coas demais 
mariñas, a través de xuntanzas, regatas e 

encontros

Desenvolver unha oferta de actividades de 
carácter cultural e divulgativo vinculadas ás 

embarcacións tradicionais

7. Plan de viabilidade económica 

A Rede de Mariñas Tradicionais Mar de Velas ten como finalidade actuar como a imaxe 

conxunta de todas as flotas de embarcacións tradicionais do territorio galego, se ben en todo 

momento pretende deixar en mans de cada mariña a súa autoxestión, non só dende o punto de 

vista operativo e das súas actividades, senón tamén no que ao aspecto económico se refire, 

sendo competencia e responsabilidade directa de cada unha delas. 

Ha de terse en consideración que para que o modelo de Rede teña éxito é fundamental, antes 

de nada, garantir o emprazamento e estandarización das Mariñas Tradicionais en todos os 

territorios, proceso que se pretende levar a cabo, coma proxecto piloto, ao longo do ano 2019 

nun número reducido de portos históricos. Así pois, soamente cando a formulación teórica de 

Mariña Tradicional sexa real, poderá contemplarse a posta en marcha da Rede de Mariñas. 

En calquera caso, si é posible deseñar un modelo económico provisional de Rede que resulte 

viable. Lémbrase que a Rede de Mariñas ten previsto ofrece unha serie de servizos e actividades 

máis alá da propia representación e amparo do conxunto de mariñas, polo que cómpre estudar 

os posibles custos económicos que poderían implicar as accións a levar a cabo unha vez esta se 

poña en marcha. En consecuencia, han de estudarse tamén as vías de financiamento a través 

das que facer fronte a estes gastos e alcanzar, en última instancia, un balance positivo co que 

conformar un marco económico sostible, que ademais de dar seguridade ás embarcacións e aos 

colectivos, permita contribuír ao desenvolvemento económico local. 

Segundo foi contrastado e validado en taller participativo cos colectivos implicados no proxecto, 

o proxecto de Rede habería de contemplarse nos seus inicios, como unha fórmula que non 

implique unha asignación de recursos humanos, materiais ou económicos importante. Se ben se 

pretende que a propia dinamización das actividades da Rede sexa a que marque o rumbo de 

cara a un futuro, que poida ser afrontado cunha maior cantidade de capacidades. 

 

7.1. Previsión de gastos da Rede de Mariñas Tradicionais de Galicia 

Dado que a Rede de Mariñas non vai ser resultado da constitución dunha nova entidade, senón 

que se espera que derive de forma da estrutura organizativa de CULTURMAR, non se esperan 

gastos administrativos e de xestión. É de agardar que sexan os propios colectivos, como 

representantes de cada mariña e participantes activos dentro tanto do Consello como das 

Comisións Permanentes, os que presten os espazos e materiais necesarios para levar a cabo as 

funcións propias do organismo do que formen parte, ademais de cubrir os gastos asociados (luz, 

auga, desprazamentos, material de oficina, etc.). 

Ao respecto de custos de persoal non se contempla a necesidade de contratar persoal 

específico para a xestión da Rede, tal e como se formulou coa estrutura proposta, na que se 

parte de participación dos membros de CULTURMAR e dos colectivos, de forma voluntario, 

tanto no Concello da Rede, como nas Comisións de traballo. Se ben, se indicou que se podería 

contemplar a posibilidade de contar con algunha colaboración puntual coa persoa que na 

actualidade traballa en labores administrativas para a Federación, para desenvolver accións de 

fortalecemento da Rede nos seus comezos. De chegares a darse o caso, poderíase formular para 

os seguintes anos a posibilidade de contratar a alguén especializado (persoal propio ou ben os 

servizos dunha consultora especializada) para potenciar a promoción da Rede e fortalecer as 

súas actividades. 

Ao respecto dos custes que se xerarían pola prestación dos servizos que se definiron no 

presente documento, si sería preciso facer un investimento considerable na área de 

comunicación no primeiro ano da posta en marcha da Rede, a fin de dar un primeiro impulso á 

Rede e chegar ao maior número de destinatarios posibles. Unha das ferramentas clave neste 

primeiro ano será a creación dunha páxina web propia na que dar visibilidade a todo o relaciono 

coa Rede, a cal, se ben pode supoñer un custo considerable ao principio, nos anos seguintes 

precisaría unicamente de gastos asociados ao seu mantemento. Así mesmo, tamén se prevé un 

esforzo económico importante en material promocional e outras accións publicitarias no 

primeiro ano, pero que precisarían de menor esforzo nos anos posteriores. 

Por tanto, os gastos que, a priori, derivarían de forma directa da posta en marcha da Rede, 

serían unicamente aqueles relacionados cos servizos prestados e os vinculados á área 

comunicativa. No que respecta aos servizos, prevese que no primeiro ano de funcionamento da 

Rede, os esforzos invístanse fundamentalmente en garantir a implantación dunhas medidas de 

control e de boas prácticas de traballo, avaliando que as mariñas cumpran cos requisitos e 

obrigas definidas no Regulamento de Funcionamento. Por tanto, non se prevé que neste 

primeiro ano se convoquen dende a Rede cursos nin outras actividades propias, promovendo 

que sexan os colectivos de cada mariña os que asuman esta responsabilidade, actuando de 

mediador e facilitador na medida posible. Agárdase, por outro lado, que xa a partir do segundo 

ano póidase algún tipo de actividade, unha vez xa estea consolidada e poida acceder a un 

respaldo económico maior.  

Así mesmo, como servizo propio da rede, tamén se propoñía a posibilidade de crear un fondo 

de conservación de embarcacións tradicionais, o cal estaría a disposición dos colectivos que en 

momentos puntuais precisasen un apoio económico para facer fronte a algún tipo de gastos 

inesperado, como a reparación dunha embarcación exclusiva en risco, ou os danos ocasionados 

polas inclemencias do tempo nas embarcacións ou infraestruturas. Haberán ser, en calquera 

caso, situacións que sexan debidamente xustificadas e que vaian dirixidas exclusivamente á 

salvagarda das embarcacións, para o cal habería de definir un regulamento interno, a través do 

que priorizar e definir as situacións as que iría dirixido dito fondo.  

En calquera caso, este fondo de conservación non se incluiría nas accións inmediatas da Rede, 

senón que se propón como unha acción a longo prazo, dende o momento en que exista un 

respaldo económico suficiente como para sustentar este fondo. 

 

Na Táboa 1 preséntase a previsión de gastos nos tres primeiros anos da posta en marcha da 

Rede.  

CONCEPTO ANO 1 ANO 2 ANO 3 

Servizos       

Fondo de conservación de embarcacións - - 6.000 

Cursos e talleres - 5.000 5.000 

Comunicación       

Páxina web 1.500 500 500 

Material promocional: dípticos, flyrs, carteis… 2.000 3.000 3.000 

Accións publicacitarias (marketing dixital, vídeo, radio, prensa…) 4.000 4.000 4.000 

TOTAL GASTOS 7.500 12.500 18.500 
 

Táboa 1. Gastos (€) previstos nos tres primeiros anos dende a posta en marcha da Rede de Mariñas. 

 

 

7.2. Previsión de beneficios da Rede de Mariñas Tradicionais de Galicia 

Ao non constituír unha entidade independente, a Rede de Mariñas non vai obter ningún tipo de 

beneficio económico a través do seu procedemento adhesión. Os propios colectivos, que 

lémbrase que están constituídos na súa maioría por asociacións sen ánimo de lucro, xa deben 

asumir a súa propia cota de socio, polo que non se contempla en ningún caso esixir un custo 

extra por estar adherido á Rede. 

Esta situación implica que a Rede de Mariñas non disporá de ningunha fonte de recursos propia, 

debendo estudar outras vías a través das cales financiar a súa actividade. Neste senso, cómpre 

facer fincapé na necesidade de establecer puntos de colaboración con axentes externos a través 

dos que garantir o financiamento da Rede. Estas fontes haberán de identificarse nos diversos 

sectores que constitúen a cuádrupla hélice, identificando ben axudas ou subvencións coas que 

dinamizar accións concretas, ou ben establecer sinerxías con outros colectivos alleos cos que 

realizar accións conxuntas ou que lles financien directamente a través de patrocinios ou mesmo 

doazóns. Estes beneficios agárdase que vaian medrando co paso do tempo, a medida que se 

vaia consolidando a Rede e amplíe o seu radio de actuación e os puntos de colaboración con 

outros axentes.  

A previsión de beneficios de aquí aos tres primeiros anos da posta en marcha da Rede 

preséntase da Táboa 2. 

Concepto ANO 1 ANO 2 ANO 3 

Administración Públicas       

Subvencións/Axudas/Convenios/Contratos 5.000 9.000 12.000 

Empresa       

Patrocinios privados y doazóns público-privadas 3.000 5.000 8.000 

TOTAL INGRESOS 8.000 14.000 20.000 
 

Táboa 2. Ingresos (€) previstos nos tres primeiros anos dende a posta en marcha da Rede de Mariñas. 

 

 

7.3. Balance de gastos/beneficios 

Vistos o gastos e beneficios previstos nos tres primeiros anos da súa posta en marcha, conclúese 

a viabilidade dende o punto de vista económico, xa que os beneficios previstos no seus 

primeiros anos de funcionamento poderían cubrir os gastos previstos, resultando nun balance 

positivo (Táboa 3).  

 

 

CONCEPTO ANO 1 ANO 2 ANO 3 

TOTAL GASTOS 7.500 12.500 18.500 

TOTAL INGRESOS 8.000 14.000 20.000 

BALANCE + 500 € + 1.500 € + 1.500 € 
 

Táboa 3. Balance de gastos/beneficios (€) previstos nos tres primeiros anos dende a posta en marcha da Rede. 

Anexo 1. Proposta de Regulamento de Funcionamento da Rede de 

Mariñas Tradicionais de Galicia 
 

REGULAMENTO DE FUNCIONAMENTO DA  

REDE DE MARIÑAS TRADICIONAIS DE GALICIA- MAR DE VELAS 
 

 

Artigo 1.- OBXECTO DO REGULAMENTO 

O presente Regulamento ten por obxecto sentar as bases da Rede de Mariñas Tradicionais de 

Galicia - Mar de Velas, así como establecer as normas de organización e funcionamento da 

mesma. 

 

Artigo 2.- A REDE DE MARIÑAS TRADICIONAIS 

A Rede de Mariñas Tradicionais de Galicia confórmase como un órgano de conexión entre todas 

as Mariñas Tradicionais que obtiveran a certificación Mar de Velas, por demostrar a súa 

consideración como espazo portuario de tradición histórica que conteña un rico patrimonio de 

embarcacións tradicionais, ademais de ofrecer unha oferta de actividades relaciona coas 

mesmas. Esta rede actuará, por tanto, en prol da promoción e defensa no patrimonio marítimo 

cultural de Galicia, promovendo actuacións conxuntas entre as mariñas que formen parte dela, a 

compartición de fondos patrimoniais e o establecemento dunha estratexia a través da que dar 

visibilidade e poñer en valor ás embarcacións tradicionais de Galicia e o patrimonio inmaterial 

que as envolve. Esta Rede será a titular da marca de autenticidade Mar de Velas, deseñada 

como distintivo propio e garantía do seu valor patrimonial. 

 

Artigo 3.- RÉXIME XURÍDICO 

Todo aspecto relativo á Rede de Mariñas Tradicionais de Galicia rexerase polas disposicións 

contidas no presente Regulamento de Funcionamento, baseándose na lexislación española 

como normativa subsidiaria a fin de resolver calquera asunto xurídico non contemplado neste 

regulamento. 

Artigo 4.- CRITERIOS DE FUNCIONAMENTO 

A Rede de Mariñas Tradicionais acóllese aos seguintes principios e criterios de funcionamento: 

― Posta en valor, defensa e conservación das embarcacións tradicionais de Galicia, a 

través da creación de espazos museísticos que actúen como mariñas tradicionais. 

― Respecto e potenciación da identidade xeográfica de cada unha das mariñas. 

― Establecemento de obxectivos e fins comúns en prol dunha mellora global das mariñas 

tradicionais pertencentes á rede. 

― Promover as vías de colaboración entre as propias mariñas. 

― Proposta de proxectos de cooperación con outras entidades de natureza público/ 

privada, a fin de fortalecer ás mariñas ou que apoien o desenvolvemento 

socioeconómico local.  

― Definir medidas de coordinación con outras redes ou entes do eido cultural, 

establecendo sinerxías coas que fortalecer a posta en valor do patrimonio marítimo de 

Galicia. 

― Coordinación da rede a través dos representantes de todos as mariñas integrantes. 

― Definición duns servizos e requisitos mínimos a través dun protocolo de adhesión. 

― Acollerse ao presente regulamento de funcionamento, sen comprometer a autonomía 

das propias mariñas para que poidan xestionar os seus propios retos e necesidades. 

 

Artigo 5.- OBXECTIVOS 

A Rede de Mariñas Tradicionais de Galicia establece os seguintes obxectivos fundamentais: 

― Consolidación do concepto de Mariña Tradicional como espazo museístico vivo, flotante, 

local e accesible. 

― Promover o concepto de mariña accesible, visible e segura, a cal poderá acceder todo 

tipo de público interesado no patrimonio e cultura vencellado ás embarcacións 

tradicionais. 

― Adoptar unha estrutura organizativa horizontal, plural e igualitaria entre os distintos 

membros da rede. 

― Amparar e promover o concepto de Mariña Tradicional a través da interconectividade 

dunha rede coordinada. 

― Divulgación e posta en valor do patrimonio das embarcacións tradicionais a través 

dunha plataforma específica. 

― Plena colaboración entre os colectivos que se atopen adheridos á rede, ademais de 

contar coa colaboración de demais entidades e institucións, independentemente da súa 

natureza público/privada. 

― Control do cumprimento dos criterios de valoración e das boas prácticas no coidado e 

xestión de cada unha das mariñas que constitúan a rede. 



Deseño dun Modelo de Rede de Mariñas Tradicionais  

 
38 

 

― Propoñer as medidas de mellora a través das que adecuar as mariñas interesadas ao 

modelo definido de Mariña Tradicional, establecido como resultado do proxecto Mar de 

Velas. 

― Fomentar a colaboración interterritorial con outras entidades equivalentes, a fin de 

establecer accións conxuntas a escala rexional, nacional ou internacional. 

― Creación dun fondo común no que os membros da rede poderán ceder e pór a 

disposición dos demais membros a totalidade ou parte do seu patrimonio, sempre que 

iso non comprometa a integridade das embarcacións. 

― Procura de puntos de encontro con outras iniciativas de turismo mariñeiro, poñendo en 

valor o patrimonio material e inmaterial vencellado ao mar ademais de contribuír co 

desenvolvemento socioeconómico local. 

― Colaboración cos centros de investigación ou entidades universitarias, fomentando a 

posta en marcha de proxectos de investigación relacionados co ámbito. 

― Colaboración cos centros de formación nos que se impartan coñecementos relacionados 

co eido, en particular coa carpintaría de ribeira ou demais artes ligadas ao mar. 

 

Artigo 6.- ÓRGANO DE GOBERNO MAR DE VELAS 

O órgano de goberno da Rede de Mariñas Tradicionais estará constituída polos seguintes 

organismos. 

 Consello Mar de Velas. Este Consello encabeza o órgano de goberno da Rede de Mariñas 

Tradicionais Mar de Velas de Galicia. Esta figura exercerá as funcións de máxima responsable 

da xestión e organización da Rede e das comisións permanentes que a compoñen. O Consello 

deberá reunirse ao menos unha vez ao semestre, celebrando reunións extraordinarias nos 

casos que así se estimen oportunos.  

As funcións deste organismo serán fundamentalmente as seguintes: 

 Asegurar o cumprimento de obxectivos e xestionar as liñas actuacións da Rede 

 Asegurar o funcionamento da coordinación interna e seguimento do traballo 

realizado polas comisións que se definan. 

 Propoñer a posta en marcha de procedementos que supoñan calquera mellora no 

funcionamento das mariñas. 

 Fixar a programación de actividades e eventos que serán organizados dende a Rede. 

 Definir mecanismos de control para avaliar o bo funcionamento e as boas prácticas. 

 Xestionar a resolución de conflitos que sexan da súa competencia. 

 Mostrar transparencia en todos os procedementos executados dende a rede. 

 Asegurar a dinamización e participación activa de todos os membros da Rede. 

 Comisións de Traballo. Formaranse Comisións de Traballo de carácter permanente, que 

serán dependencia directa do Consello. Serán comisións especializadas nas liñas de acción 

da Rede e específicas de área. Dentro de cada unha destas áreas haberá, polo menos, un 

representante do Consello e dúas persoas activas das Mariñas con competencias, 

experiencia, coñecementos e/ou habilidades ao respecto nas diferentes dimensións 

técnicas. A sistemática da dinamización de reunións e sesións de traballo para cada unha 

destas Comisións haberá de ser adaptada segundo as necesidades que vaian xurdindo, se 

ben, polo menos, fixaranse un mínimo de 4 sesións de traballo anuais. 

 

― Comisión Administrativa. dende este grupo de traballo se asegurarán os procesos 

administrativos, de xestión, de control e supervisión, segundo a seguinte estrutura: 

 

 Subárea de xestión. Dentro da subárea de xestión, levaríanse adiante as accións de 

dinamización e xestión de actividades da propia Rede, destacando: 

- Xestión dos procesos internos de traballo e coordinación entre as Mariñas. 

- O seu papel como organismo de certificación Mar de Velas, debendo examinar e  

certificar as solicitudes de adhesión. 

 Subárea de calidade. Dende esta área se pretende asegurar o maior impacto das 

actividades levadas a cabo tanto pola Rede no se conxunto, como de maneira 

individual por cada unha das Mariñas, no seu compromiso pola conservación e posta 

en valor das embarcacións tradicionais.  

 Subárea de representación. Deberá actuar de lobby ante as administracións e demais 

colectivos externos de interese, mobilizándose polos intereses comúns da Rede e 

identificando os problemas entre todos os membros que a compoñen. 

 

― Comisión Técnica. Esta área técnica constitúese coma un espazo de discusión e a 

posta en común dos colectivos que forman parte das distintas Mariñas ao longo da costa 

galega, na procura de solucións. 

 

― Comisión de Formación. Proponse a creación dunha Comisión de traballo 

especializada en formación, que analice a problemática e promova accións na mellora 

das competencias e capacidades, dende unha dobre perspectiva: 

a. Dotar de habilidades e capacidades aos membros das Mariñas, para a xestión 

destes recursos patrimoniais e das súas actividades. 

b. Estudar, avaliar e promover accións de mellora no coñecemento aplicado no 

ámbito da navegación, conservación e mantemento das embarcacións, dirixidas 

aos membros activos das Mariñas, ou ben á cidadanía en xeral. 

― Comisión de Divulgación. Tomando como punto de partida a estratexia deseñada 

no Plan de Comunicación da Rede de Mariñas, os membros que formen parte da 

Comisión de Divulgación terán unha dobre función: 

a. Velar porque cada unha das mariñas cumpran coas súas obrigas en materia de 

comunicación, as cales aparecen especificadas no Regulamento de Uso de 

Marca Mar de Velas. 

b. Dar visibilidade e promoción a través das ferramentas propias da Rede, 

principalmente a páxina web, do conxunto patrimonial cultural que representan 

as Mariñas Tradicionais e que queda ligado ás embarcacións tradicionais e, máis 

concretamente, ao ámbito mariñeiro de Galicia. 

 

 

Artigo 7.- BASE DE DATOS MAR DE VELAS 

A Rede de Mariñas Tradicionais de Galicia creará unha base de datos na que se inclúan todos os 

datos referentes ás mariñas tradicionais que formen parte delas, as cales darán consentimento 

expreso do seu uso e publicidade a través da presentación de solicitude de adhesión. A través 

desta base de dates preténdese: 

― Promover e divulgar sobre as características de cada unha das mariñas 

― Ofrecer información aos visitantes e turistas sobre a oferta de actividades e pezas 

incluídas presentes en cada unha das mariñas 

Así mesmo, a rede promoverá e facilitará o intercambio de embarcacións entre as diferentes 

mariñas, a fin de realizar accións conxuntas e poñer en valor a riqueza e diversidade do 

patrimonio marítimo ligado ás embarcacións tradicionais galegas. 

 

 

Artigo 8.- DEREITOS E OBRIGAS DAS MARIÑAS 

Os colectivos interesados en converterse en Mariña Tradicional Mar de Velas e formar parte da 

Rede de Mariñas Tradicionais desfrutarán de determinados dereitos, debendo, ao mesmo 

tempo, cumprir cunha serie de obrigas.  

8.1. Dereitos 

― Ter representación no Consello e/ou na Comisión Permanente do órgano de goberno, 

así como asumir o papel da presidencia nalgún momento da rotación. 

― Atención e asesoramento en materia de trámites fiscais e administrativos derivados das 

embarcacións. 

― Acceso ao fondo común de embarcacións para a celebración de exposicións ou outro 

tipo de eventos, unha vez presentada a pertinente solicitude ante o Consello ou a 

Comisión Permanente. 

― Acceso a medios materiais, espazos e infraestruturas que poida precisar para levar a 

cabo tarefas de reparación ou restauración. 

― Uso da marca Mar de Velas como distintivo de autenticidade, aumentando así a súa 

visibilidade. 

― Uso da rede como plataforma de difusión, aumentando non só a súa visibilidade entre o 

público potencial así como a posibilidade de crecer coa incorporación de novos socios á 

súa mariña. 

 

8.2. Obrigas 

― Aceptar os criterios de valoración e a sistemática de traballo da Rede de Mariñas 

Tradicionais. 

― Formar parte activa na xestión da rede, seleccionado a un representante da mariña que 

ou ben interveña no Consello ou na Comisión Permanente Mar de Velas. 

― Facer constar a súa vinculación coa marca Mar de Velas en todas as accións de 

comunicación, en calquera tipo de medio 

― Poñer a disposición da rede e os colectivos que a conforman parte do seu patrimonio 

nas actividades que calquera das demais mariñas de Galicia, sempre que iso non 

comprometa a propia integridade das embarcacións. 

― Poñer a disposición dos colectivos que o precisen os medios materiais, espazos e 

infraestruturas dos que dispoñan, a fin de colaborar nas tarefas de reparación e 

construción de novas embarcacións. 

― Convocar, coma mínimo, tres actividades ao longo do ano, de carácter cultural e 

divulgativo que teña unha vinculación directa co eido das embarcacións tradicionais. 

Estas actividades haberán de xustificarse anualmente a través dunha memoria na que se 

detallen todos os aspectos relacionados coa súa organización e os resultados obtidos. 

Artigo 9.- REQUISITOS DE ADHESIÓN 

As mariñas que estean interesadas en formar parte da rede deberán cumprir cos seguintes 

requisitos mínimos: 

― Cumprir coas características definidas no modelo de Mariña Tradicional Mar de Velas. 

― Ser socio activo de CULTURMAR e demostrar a súa vinculación co patrimonio das 

embarcacións tradicionais 

― Ofrecer un patrimonio auténtico e de calidade, a través dos que ofrecer unha oferta de 

actividades rica e atractiva. 

― Dispoñer dos permisos e e autorizacións de uso do espazo portuario, así como estar ao 

día do pago das taxas correspondentes. 

― Comprometerse a instalación de paneis informativos nos que mostrar a marca que 

acredita a súa adhesión á rede. 

― Ceder a propiedade, ou parte dela, do patrimonio da mariña á rede con fins divulgativos, 

permitindo a realización de exposicións itinerantes. 

― Pertencer a un dos territorios GALP que formen parte activa do proxecto Mar de Velas, 

sendo actualmente os pertencentes aos territorios Costa Sostible, Ría de Arousa, Ría de 

Pontevedra e Golfo Ártabro Sur. 

― Compromiso por parte da mariña a cumprir coas disposicións normativas establecidas 

pola Rede de Mariñas, a través dun regulamento formal de política interna e un manual 

de boas prácticas. 

 

Artigo 10.- PROCEDEMENTO DE SOLICITUDE E CONCESIÓN DA ADHESIÓN  

As mariñas tradicionais interesadas en obter a certificación Mar de Velas haberán de realizar un 

procedemento formar para tal fin, de acordo aos aspectos definidos a continuación. 

 

10.1. Modelo de solicitude de adhesión 

Para formalizar o proceso de adhesión, as mariñas interesadas haberán de seguir un 

procedemento de solicitude, materializado nun formulario no que se solicite expresamente o 

seu interese en formar parte, ademais de ofrecer o seu compromiso para con os intereses 

comúns da mesma. A continuación achégase o modelo de solicitude proposto para este 

procedemento.  

MODELO DE SOLICITUDE DE ADHESIÓN  

Á REDE DE MARIÑAS TRADICIONAIS DE GALICIA 

D./Dña. ______________________________________________________________________, 

con DNI_____________, e dirección a efectos de notificación_________________________, 

teléfono ____________________ e enderezo electrónico_______________________________ , 

en representación da Mariña Tradicional de ______________________________________, 

solicita á súa adhesión á Rede de Mariñas Tradicionais de Galicia, para o cal haberá de realizar o 

seguinte: 

Primeiro. – Cumprir co programa de adhesión á Rede de Mariñas Tradicionais de Galicia,  

Segundo. – De dispoñer de páxina web, blog ou demais plataformas de carácter dixital, así como 

en calquera outro medio de comunicación que estime oportuno, dar difusión á súa adhesión á 

Rede de Mariñas Tradicionais de Galicia.  

Terceiro. – Remitir xunto co presente modelo de solicitude, a seguinte documentación: 

― Número de identificación fiscal da entidade/sociedade que xestione a Mariña 

Tradicional 

― NIF da persoa que actúe en representación da Mariña Tradicional 

― Acta fundacional de cada un dos colectivos que formen parte da Mariña Tradicional 

― Memoria de carácter técnico na que se especifique situación concreta da mariña, 

inventario das embarcacións propiedade do/s colectivos/s da Mariña (incluíndo nome, 

tipoloxía, nº de matrícula e descrición de cada unha das embarcacións), relación das 

principais actividades desenvolvidas dende a Mariña, outras actividades que estarían 

interesados en desenvolver a través da súa pertenza á rede, e fondos patrimoniais que 

estarían dispostos a ceder á Rede como parte do seu propio programa de actividades e 

servizos (indicando época do ano na que se poderían ceder). 

― Solicitude de autorización de uso da marca “Mar de Velas”. 

Cuarto. – Facer un uso responsable do logotipo e da marca Mar de Velas. 

Quinto. – Designar a unha persoa responsable que sirva de interlocutor cos responsables da 

Rede. 

 

D./Dna.  (Nome do representante) 

10.2. Solicitude de adhesión 

Existen distintas vías a través das que solicitar á adhesión a rede de mariñas. En primeiro lugar, o 

modelo de solicitude estará dispoñible de forma pública na propia páxina web da rede de 

mariñas, na que haberá de existir unha sección específica con información detallada sobre o 

procedemento de adhesión, ademais de dar opción a descargar o modelo correspondente. Este 

modelo poderá ser solicitado de forma directa a través do enderezo electrónico que se vaia a 

crear expresamente para a rede de mariñas, cuxo contacto deberá tamén estará facilmente 

visible na propia web. 

Así mesmo, o formulario poderá ser solicitado directamente a CULTURMAR, a través do seu 

enderezo electrónico fgcmf@culturmar.org, quen tamén lle poderá ofrecer a información 

precisa para o seu cumprimento.  

 

10.3. Presentación da solicitude 

O procedemento de adhesión poderá ser cursada a través dos mesmos enderezos electrónicos, 

a onde haberá de remitirse o modelo correctamente cumprimentado así como a documentación 

adicional esixida. Estes documentos poderán ser, non obstante, presentados en formato papel 

por vía postal, podendo ser remitidos ben a CULTURMAR ou mesmo aos GALP que se atopen 

vinculados ao proxecto. A continuación se presentan os enderezos dos órganos que actualmente 

terían potestade para cursar a solicitude: 

 

Federación pola Cultura Mríatima e Fluvial (FCMF) - CULTURMAR 

Centro Social Baltar - Rúa Baltar, nº 26 - 1ª Planta Castrelo 

CP 36639  Cambados, Pontevedra  

Teléfonos: 986 524 845 / 633 136 161 

Enderezo electrónico: fgcmf@CULTURMAR.org 

 

GALP Seo de Fisterra Ría de Muros-Noia Costa Sostible 

Sede de Noia: Edificio Municipal de Servizos Administrativos. 

Rúa Espíritu Santo, 4, CP 15200 Noia (aberta todos os días) 

Teléfonos: 981 822 754 / 638 033 467 

Sede de Corcubión: Avda. da Viña 16. CP 15130 Corcubión (aberta os mércores) 

Teléfono: 981 706 232 

Enderezo electrónico: gac4@accioncosteira.es; info.gac4@accioncosteira.es 

mailto:fgcmf@culturmar.org
mailto:fgcmf@culturmar.org

GALP Ría de Arousa 

FEXDEGA, Finca A Maroma. Avda. Rodríguez de Mendoza s/n 

CP 36600 Vilagarcía de Arousa (Pontevedra) 

Teléfonos: 986 510 953 / 628 155 386. Fax: 986 554 069 

Enderezo electrónico: gac5@accioncosteira.es 

GALP Ría de Pontevedra 

Departamento de exportadores, 14. Lonxa de Marín. Porto de Marín 

CP 36900 Pontevedra 

Teléfono: 886 213 015 / 698 180 887 

Enderezo electrónico: gac6@accioncosteira.es 

GALP Golfo Ártabro Sur 

Avenida do Porto 21, baixo (Casa do Mar) 

CP 15160 Sada, A Coruña 

Teléfonos: 881 896 417 / 617 867 820 

Enderezo electrónico: gac2@accioncosteira.es 

 

10.4. Documentación requirida 

Xunto ao modelo de solicitude deberán achegarse, ben de forma dixitalizada a través do 

enderezo electrónico, ou ben fotocopiada por correo postal, a seguinte documentación 

relacionada coa Mariña Tradicional da cal se está a solicitar a adhesión: 

 Número de identificación fiscal da entidade/sociedade que xestione a Mariña 

Tradicional 

 NIF da persoa que actúe en representación da Mariña Tradicional 

 Acta fundacional de cada un dos colectivos que formen parte da Mariña Tradicional  

 Memoria de carácter técnico na que se especifique a localización xeográfica e situación 

concreta da mariña, o inventario das embarcacións propiedade do/s colectivos/s da 

Mariña (incluíndo nome, tipoloxía, nº de matrícula e descrición de cada unha das 

embarcacións), relación das principais actividades desenvolvidas dende a Mariña, outras 

actividades que estarían interesados en desenvolver a través da súa pertenza á rede, e 

fondos patrimoniais que estarían dispostos a ceder á Rede como parte do seu propio 

programa de actividades e servizos (indicando época do ano na que se poderían ceder). 

 Solicitude de autorización do uso da marca Mar de Velas. 

Se ben para o proceso de solicitude deberá acompañarse a copia destes documentos, en 

calquera momento o órgano de goberno poderá esixir a presentación dos documentos orixinais 

que certifiquen a súa autenticidade. O modelo de solicitude de autorización de uso de marca 

mailto:gac6@accioncosteira.es
mailto:gac2@accioncosteira.es

estará dispoñible tamén na páxina web, xunto ao formulario de adhesión, e deberá achegarse 

cos demais documentos debidamente asinado. Este modelo de autorización proponse a 

continuación. 

 

10.5. Prazo de presentación 

A solicitude de adhesión poderá realizarse en calquera momento do ano, sen existir un prazo 

concreto para tal fin.   

 

10.6. Tramitación da solicitude 

Unha vez presentada a solicitude, deberá ser avaliada polo Órgano de Certificación Mar de 

Velas, quen revisará tanto os datos incluídos no formulario como a documentación achegada, 

decidindo a adecuación do solicitante á rede. Nun prazo máximo de 30 días hábiles deberá 

comunicar ao solicitante, ben por vía telefónica ou vía electrónica, a aceptación ou denegación 

do trámite, ofrecendo un prazo de 10 hábiles para a subsanación das posibles deficiencias 

atopadas. 

No caso de aprobación da solicitude, o novo membro pasará a formar parte da Rede de Mariñas 

Tradicionais, a través dunha autorización sen data de caducidade, sempre que se cumpran as 

obrigas esixidas e que non se vexa interrompida a súa actividade co eido das embarcacións 

tradicionais, motivo polo cal se produciría a extinción inmediata de dita autorización.  

 

Artigo 11.- IMAXE CORPORATIVA E USO DE MARCA 

Todo o relacionado co uso e responsabilidade da marca ao que deberán acollerse os membros 

da rede recóllese no Regulamento de Uso de Marca Mar de Velas. No presente documento 

preséntanse unicamente os aspectos fundamentais de cara ás características e uso desta marca. 

 

11.1. Imaxe corporativa 

A marca “Mar de Velas” utilizarase de acordo á seguinte figura, empregando as letras 

“mardevelas” en tipografía NAPAPIIRI minúsculas e sen espazos, en cor Pantone bright cyan 

#1FB8C6, simulando o aspecto do mar e acompañado da representación de varios rectángulos 

que simulan as velas das embarcacións.  

11.2. Autorización de uso de marca 

A fin de facer un uso responsable da marca, os interesados en solicitar a súa adhesión á rede 

deberán complementar a solicitude coa correspondente autorización de uso, entendéndose os 

termos de dita aceptación de forma restritiva. Esta autorización emitirase a través dun modelo 

similar ao presentado a continuación, que deberá ser avaliado, aprobado e asinado polo órgano 

de goberno. 

SOLICITUDE DE AUTORIZACIÓN  

PARA USO DE MARCA MAR DE VELAS 

 

D/Dña.: ___________________________________________con DNI ________________, 

pertencente ao colectivo ____________________________________________________, 

en representación da Mariña Tradicional de  ____________________________________, 

con datos de contacto na dirección____________________________________________, 

C.P. __________ Poboación ______________________ Provincia  ___________________, 

Teléfono ___________________ Enderezo electrónico ____________________________, 

a través do presente documento, de acordo ao Regulamento de Funcionamento da Rede 

de Mariñas Tradicionais de Galicia, SOLICITA ao órgano de goberno da Rede de Mariñas 

Tradicionais de Galicia: 

― Obter a autorización de uso da marca Mar de Velas 

 

A tales efectos, o/a solicitante deberá comprometerse coas seguintes obrigas e 

responsabilidades: 

 Facer un uso responsable do logotipo e nome da marca, seguindo as 

especificación do Regulamento de Uso de Marca Mar de Velas. 

 Aceptar que esta autorización non implica a transmisión, cesión ou licenza de uso 

a terceiras no uso desta marca, senón o permiso de utilizala en todos os materiais 

tanxibles e intanxibles a través dos que facer promoción. 

 Incluír o logotipo e facer mención expresa na páxina web do/a solicitante, en caso 

de tela, e incluílo en todos aqueles materiais.  

 Ceder os seus datos persoais á base de datos interna da Rede de Mariñas 

Tradicionais de Galicia, quen poderá facer uso e publicidade dos mesmos de cara 

a accións e actividades desenvolvidas dende a mariña. 

 Estar ao corrente do Regulamento Xeral de Protección de Datos. 

E para que así contes e a petición do/a interesado/a, fírmase a presente autorización, en 

________, a ____ de_______ de 20___. 

Nome e sinatura 

11.3. Prohibición de uso fraudulento da marca Mar de Velas 

Ningunha persoa, física ou xurídica, independentemente da súa vinculación á Rede de Mariñas, 

poderá facer un uso diferente ao concedido pola correspondente autorización. Este precepto 

implica a prohibición expresa de rexistro dunha marca similar tanto en España coma nun 

terceiro Estado, a fin de combater calquera aproveitamento fraudulento da imaxe que poida 

alterar e prexudicar a súa reputación. 

11.4. Defensa da marca Mar de Velas 

O órgano de goberno da Rede de Mariñas será a única figura lexitimada para exercer o dereito 

defensa da marca Mar de Velas nos supostos establecidos neste Regulamento ou pola 

lexislación vixente. Toda persoa que forme parte da rede estará na obriga de pór en 

coñecemento do órgano de goberno calquera feito suxeito a infracción ou uso ilícito do que sexa 

consciente. 

11.5. Publicidade da marca 

Os membros da rede teñen a obriga de expoñer a marca Mar de Velas como distintivo de 

autenticidade e garantía de pertenza a rede. Para iso, haberá de aparecer nos paneis 

informativos instalados no emprazamento da mariña para tal fin, así como en todos os demais 

materiais publicitarios derivados da súa actividade, tales como folletos, cartelería, catálogos, 

anuncios, vídeos promocionas ou calquera outro soporte divulgativo. Así mesmo, os colectivos 

que dispoñan de páxina web ou blog haberán de incluír esta imaxe e expoñer a súa vinculación 

expresa á rede de mariñas. 

A iniciativa no deseño e posta en marcha de accións publicitarias serán competencia exclusiva 

da propia Rede de Mariñas, sen prexuízo de eventuais accións a termo individual por parte dos 

membros da rede, previa autorización e comunicación da mesma ao órgano de goberno da rede. 

11.6. Sancións 

En caso de incumprimento das normas do Regulamento de uso de marca, revogarase con 

carácter automático a autorización outorgada para utilizar a marca “Mar de Velas”, sen que a 

persoa  autorizada poida exixir do titular desta indemnización ningunha. Así mesmo, o 

autorizado será responsable, por dito cumprimento, dos danos que se causan ao titular da 

marca ou a terceiros. Ademais, nos casos en que se comprobe que as accións que usen a marca 

non responden aos criterios establecidos, deberá deterse toda accións e servizo relacionado. 

Esta obriga incumbirá tamén á persoa autorizada despois de ser revogada a autorización. 

 

Artigo 12.- CESIÓN OU LICENZA 

A representación física ou xurídica da mariña non poderá ceder nin dar licenza de uso a unha 

terceira baixo calquera circunstancia. Os dereitos de pertenza á rede só poderán ser exercidos 

polo propia mariña expresamente autorizada polo órgano de goberno da rede. 

Artigo 13.- EXTINCIÓN OU REVOCACIÓN DA CONDICIÓNS DE MARIÑA TRADICIONAL 

A consideración como colectivo pertencente á Rede de Mariñas Tradicionais poderá ser 

extinguida ou revocada por calquera dos seguintes motivos: 

a. Renuncia da figura xurídica da mariña tradicional que o solicite, a cal deberá ser 

presentada por medios escritos expoñendo os motivos que expliquen a súa solicitude de 

renuncia. 

b. Incumprimento grave dalgunhas das obrigas establecidas no Artigo X. 

c. Incumprimento de algúns dos requisitos esixidos nos Artigo X. 

d. Por consenso no propio órgano de goberno, como resultado de calquera falta grave ou 

comportamento inadmisible por parte dun membro da rede. 

 

Artigo 14.- MODIFICACIÓN DE REGULAMENTO 

O órgano de goberno da Rede de Mariñas Tradicionais de Galicia será a única figura lexitimada 

para levar a cabo modificacións sobre o presente Regulamento, xa sexan por decisión interna do 

órgano de goberno ou pola solicitude consensuada e debidamente aprobada que proceda de un 

ou varios membros da rede. 

Toda modificación será debidamente notificada a cada un dos membros da rede, que deberán 

telas en consideración de cara ás súas obrigas e dereitos. 

 

Artigo 15.- ENTRADA EN VIGOR 

O presente documento, no que se recolle o Regulamento de Funcionamento da Rede de 

Mariñas Tradicionais así como os criterios de adhesión á mesma, entrará en vigor ao día 

seguinte da súa firma por parte dos membros fundadores da mesma, feito que se produce en 

______, a____ de____ de_____. 

 



 

61 

 
 

Anexo 2. Indicadores propostos como sistema de avaliación do plan operativo. 
 

DEFENSA DO PATRIMONIO 
Obxectivo: Protexer a integridade das embarcacións tradicionais 

Medición Frecuencia Indicador Objetivo específico Dato medido Cumprimento 

Patrimonio no que dispón a mariña (I) Anual 
Nº de embarcación 
propiedade da mariña 

      

Patrimonio no que dispón a mariña (II) Anual 
Nº de tipoloxías das que 
dispón a mariña 

      

Actividade de conservación Anual 
Nº de embarcación 
recuperadas ou 
restauradas 

      

Actividades de construción Anual Nº embaracións replicadas       

Dispoñibilidade de persoal para as tarefas 
de conservación/recuperación 

Anual 
Nº de persoas empregadas 
para as tarefas de 
conservación/recuperación 

      

Grado de cooperación en prol da 
conservación 

Anual 

Nº de proxectos/convenios 
establecidos para a 
recuperación de 
embarcacións 

PROMOCIÓN CULTURAL 
Obxectivo: Posta en valor do patrimonio das embarcacións tradicionais 

Medición Frecuencia Indicador Objetivo específico Dato medido Cumprimento 

Regatas e concentración realizadas coas 
embarcacións 

Anual Nº de regatas convocadas       

Interese dos cativos polas embarcacións 
tradicionais 

Anual 
Nº de campañas realizadas 
en colexios 

      

Interese dos adolescentes polas 
embarcacións tradicionais 

Anual 
Nº de campañas realizadas 
en institutos 
Nº alumnos que asisten 

      

Interese por parte da xuventude en xeral Anual 

Nº de campañas realizadas 
en institutos 
Nº de persoas xoves que 
participan nas actividades 

      

Adaptabilidade das actividades ás persoas 
con diversidade funcional (física ou 
intelectual) 

Anual 

Nº actividades dirixidas ás 
persoas con diversidade 
funcional 
Nº persoas con 
diversidade funcional que 
participan 

      

Interese por parte dos colectivos en risco 
de exclusión social 

Anual 

Nº de actividades dirixidas 
ás persoas en risco de 
exclusión social 
Nº persoas en risco 
exclusión social que 
participan 

Obradoiros e talleres con contidos 
específicos das embarcacións 

Anual 
Nº de obradoiros/talleres 
convocados 

      

Interese da sociedade polor contidos 
específicos das embarcacións 

Anual 
Nº persoas apuntadas aos 
obradoiros/talleres 
convocados 

      

Exposicións convocadas Anual 
Nº de exposicións 
temporais ou itinerantes 
convocadas 

      

Interese do púublico polas exposicións Anual 
Nº de persoas asistentes 
ás exposicións 

      

Interese histórico das embarcacións Anual 
Nº de persoas que 
visitaron o centro de 
documentación 

      

Impacto das embarcación nos turistas de 
ámbito rexional 

Anual 
Nº de visitantes recibidos 
con fins turísticos de 
ámbito rexional 

      

Impacto das embarcación nos turistas de 
ámbito nacional 

Anual 
Nº de visitantes recibidos 
con fins turísticos de 
ámbito nacional 

      

Impacto das embarcación nos turistas de 
ámbito internacional 

Anual 
Nº de visitantes recibidos 
con fins turísticos de 
ámbito internacional 

      

Interese do público en xeral polas 
actividades desenvolvidas 

Anual 
Nº total de destinatarios 
das actividades de 
promoción da mariña 

ÁREA TÉCNICA 
Obxectivo: Ofrecer formación técnica sobre as embarcacións tradicionais 

Medición Frecuencia Indicador Objetivo específico Dato medido Cumprimento 

Oferta de cursos de navegación Anual 
Nº de cursos de formación 
na área de navegación 

      

Interese polos cursos de navegación Anual 
Nº de persoas asistentes 
aos cursos de navegación 

      

Oferta de cursos de carpintaría Anual 
Nº de cursos de formación 
na área de carpintaría en 
madeira 

      

Interese polos cursos de carpintaría Anual 
Nº de persoas asistentes 
aos cursos de navegación 

      

Oferta doutros cursos de temática 
mariñeira 

Anual 
Nº de cursos de formación 
noutras áreas de temática 
mariñeira 

      

Interese doutros cursos de temática 
mariñeira 

Anual 
Nº de persoas asistentes 
aos cursos doutras áreas 
de temática mariñeira 

      

Xeración de emprego a través dos cursos Anual 
Nº de persoas empregadas 
para a realización dos 
cursos 

      

Proxectos promovidos pola Mariña Anual 
Nº proxectos que xurden 
dos grupos de traballo 
promovidos pola Mariña 

COMUNICACIÓN 
Obxectivo: Dar difusión ás aembarcacións a través de canles de comunicación 

Medición Frecuencia Indicador Objetivo específico Dato medido Cumprimento 

Estratexia de comunicación en medios 
dixitais 

Anual 

Existencia ou non dunha 
existencia clara de 
comunicación / plan de 
marketing 

      

Impacto en redes sociais (I) Anual Nº de seguidores       

Impacto en redes sociais (II) Anual Nº de publicación realizadas       

Impacto en redes sociais (II) Anual Engagement obtido       

Espazo web propio Anual 
Existencia ou non fdun espazo 
web propio 

      

Material propio para os cursos Anual 
Existencia ou non de material 
didáctico 

      

Material propio para as campañas en 
colexios/institutos 

Anual 
Existencia ou non de material 
didáctico 

      

Material promocional en papel Anual 
Nº de 
folletos/flyers/dípticos/outros 

      

Anuncios promocionais en medios 
audivisuais 

Anual 
Nº de anuncios realizados en 
radio/TV 

COOPERACIÓN 
Obxectivo: Establecer puntos de cooperación sectorial e interterritorial 

Medición Frecuencia Indicador Objetivo específico Dato medido Cumprimento 

Iniciativas de colaboración con empresas 
privadas  

Anual 
Nº de empresas coas que 
se estableceron 
colaboracións 

      

Acordos de colaboración realizados con 
outras empresas como parte das súas 
estratexias de RSC 

Anual 
Nº de tipoloxías das que 
dispón a mariña 

      

Acordos de colaboración/convenios con 
entidades públicas 

Anual 
Nº de acordos firmados 
con entidades públicas 

ÁREA ADMINISTRATIVA 
Obxectivo: Representar ás embarcacións no ámbito administrativo 

Medición Frecuencia Indicador Objetivo específico Dato medido Cumprimento 

Tamaño da mariña Anual 
Nº de socios que suma o 
total da mariña 

      

Organización interna Anual 

Nº de reunións internas de 
traballo 
Nº Newsletter e 
comunicacións internas 

      

Memoria corporativa que recolla o balance 
de accións realizadas 

Anual 
Existencia ou non dunha 
memoria corporativa 

      

Convenios de coñaboración asinados coa 
Amministración para o desenvolvemento 
das actividades 

Anual 
Nº de 
convenios/colaboración 
asinadas 

      

Fondos económicos Anual 

% fondos que proveñen de 
cuotas 
% fondos que proveñen de 
servizos 
% fondos que proveñen de 
acordos e colaboracións 
% fondos que proveñen de 
subvencións 

